CYFARFOD PWYLLGOR CRAFFU ADDYSG AC ECONOMI
DYDDIAD 9 Tachwedd 2023

TEITL Grwp Tasg a Gorffen Cynllun Awtistiaeth

PWRPAS YR | ethol dau aelod i wasanaethu ar y grwp tasg a gorffen
ADRODDIAD

AWDUR Bethan Adams, Ymgynghorydd Craffu

Yn dilyn derbyn cyflwyniad a diweddariad i Gynllun Awtistiaeth Gwynedd i gyfarfod
o’r Pwyllgor Craffu Gofal ar 20 Ebrill 2023, penderfynodd y pwyligor eu bod yn
awyddus i sefydlu grwp tasg a gorffen i sicrhau dealltwriaeth pellach ar y mater. Fel
rhan o’r penderfyniad gwnaethpwyd cais i sicrhau cynrychiolwyr o’r Adran Addysg a
Bwrdd lechyd Prifysgol Betsi Cadwaladr i fod yn bresennol i ateb rhai o’r pryderon.

Yn ogystal, penderfynwyd estyn gwahoddiad i gynrychiolwyr o’r Pwyllgor Craffu
Addysg ac Economi i fod yn rhan o’r grwp tasg, gan fod y gwaith yn pontio meysydd
y ddau bwyllgor. Rhoddwyd cefnogaeth i hyn gan y Fforwm Craffu yn ei gyfarfod ar
17 Gorffennaf 2023.

Mabwysiadodd y Pwyllgor Craffu Gofal briff ar gyfer y gwaith yn ei gyfarfod ar 21
Medi 2023. Mae'r briff wedi ei gynnwys fel atodiad i'r adroddiad hwn.

Gall uchafswm o 5 aelod fod yn rhan o’r grwp tasg a gorffen ac yn unol &
Chyfansoddiad y Cyngor, rhaid i'r aelodaeth gynnwys cynrychiolaeth gan ddim llai na
dau grwp gwleidyddol gwahanol.

Gan fod y gwaith yn pontio meysydd gwaith dau bwyllgor, mae tri chynrychiolydd o’r
Pwyllgor Craffu Gofal yn aelodau o'r Gnwp Tasg, ac estynnir gwahoddiad i ddau
aelod o’r Pwyligor Craffu Addysg ac Economi i fod yn aelodau.

Mae e-bost wedi ei anfon at aelodau’r Pwyllgor yn eu hysbysu o’r gwahoddiad gan y
Pwyllgor Craffu Gofal, gyda chyfle iddynt fynegi diddordeb mewn cynrychioli’r
pwyllgor ar y Grwp Tasg.

Gofynnir i’r Pwyllgor ethol dau aelod i wasanaethu ar y grwp tasg a gorffen.



